
ᑐᓴᒐᒃᓴᖅ 
ᕿᒥᕐᕈᓇᖕᓂᐊᓕᖅᐳᑦ ᐱᖁᔭᒃᓴᖅ 1-ᒥᑦ - ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ  

ᐃᖃᓗᐃᑦ, ᓄᓇᕗᑦ (ᐄᐳᕈ 29, 2002) - ᐄᐳᕈ 24, 2002-ᒥ, ᐱᖁᔭᒃᓴᖅ 1 - ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ, 
ᑐᒡᓕᐊᓂ ᐅᖃᓕᒫᖅᑕᐅᓚᐅᖅᐳᖅ ᒪᓕᒐᓕᐅᕐᕕᐅᑉ ᐃᓗᐊᓂ ᑐᓐᓂᐅᑕᐅᓚᐅᖅᖢᓂᓗ ᑲᑎᒪᔨᕋᓛᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᕿᒥᕐᕈᔭᒃᓴᐅᓂᐊᖅᖢᓂ. 

ᑕᓪᓕᒥᐅᓕᕐᒪᑦ, ᐄᐳᕈ 26, ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᔫᐱ ᓄᑕᕋᖅ ᓴᖅᑭᑎᑎᓚᐅᖅᐳᖅ ᐱᒋᐊᖅᑎᑦᓯᒍᒻᒥᒃ 
ᑲᑎᒪᕕᐅᑉ ᐃᓗᐊᓂ ᐅᐃᒍᒋᐊᖅᑕᐅᖁᓪᓗᒍ ᕿᒥᕐᕈᓇᖕᓇᐅᓂᐊᖅᑐᖅ 120 ᐅᓪᓗᐃᑦ ᐅᖓᑖᓄᑦ ᐊᑐᐊᒐᖏᑦ 
ᒪᓕᒐᓕᐅᖅᑎᑦ ᒪᓕᒃᓗᒋᑦ. 

"ᑖᓐᓇ ᐱᖁᔭᒃᓴᖅ ᕿᒥᕐᕈᔭᐅᑦᓯᐊᕆᐊᖃᕐᒪᑦ ᖃᐅᔨᓴᖅᑕᐅᑦᓯᐊᕐᓗᓂ, ᐃᓱᒪᒃᓴᖅᓯᐅᕈᑕᐅᑦᓯᐊᕐᓗᓂᓗ 
ᐱᓕᕆᐊᕆᔭᐅᒋᐊᖃᕐᒪᑦ," ᐅᖃᓚᐅᖅᐳᖅ ᒥᔅᑕ ᓄᑕᕋᖅ. "ᓄᓇᕗᒥ ᓄᑖᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
ᒪᓕᒋᐊᖃᖅᐳᖅ ᓄᓇᕗᒥᐅᑦ ᐱᒍᒪᔭᖏᓐᓂᒃ. ᐱᒻᒪᕆᐅᓂᐊᕐᒪᑦ ᐃᓕᓐᓂᐊᖅᑎᓄᑦ, ᐊᖓᔪᖄᕆᔭᐅᔪᓄᑦ 
ᓄᓇᓕᖕᓂᒥᐅᓄᓪᓗ ᑕᒪᐃᓐᓇ ᐅᐸᖃᑦᑕᕆᐊᖃᕐᓂᐊᕐᒪᑕ ᐃᓱᒪᒋᔭᒥᖕᓂᒃ ᐅᖃᐅᓯᖃᕐᓗᑎᒃ." 

ᑲᑎᒪᔨᕋᓛᑦ ᓄᓇᓕᖕᓄᐊᕋᕐᓂᐊᖅᐳᑦ ᐅᑭᐊᒃᓵᖑᓕᖅᐸᑦ ᐅᑭᐅᖑᒋᐊᓕᖅᐸᓪᓗ. ᒥᔅᑕ ᓄᑕᕋᐅᑉ ᐱᒋᐊᖅᑎᓚᐅᖅᑕᖓ 
ᑎᓕᐅᕆᒋᓪᓗᓂ ᑲᑎᒪᔨᓕᒫᓂᒃ ᒪᓕᒐᓕᐅᖅᑎᒃᑯᓐᓂ ᐃᓚᐅᖃᑦᑕᖁᓪᓗᒋᑦ ᓄᓇᓕᖏᓐᓄᑦ ᑲᑎᒪᔨᕋᓛᑦ 
ᑲᑎᒪᔭᖅᑐᕌᖓᑕ. "ᑕᒪᕐᒥᒃ ᑲᑎᒪᔨᐅᖃᑎᕗᑦ ᐃᓚᐅᖁᑦᓯᐊᖅᐸᕗᑦ. ᐱᒻᒪᕆᐅᖕᒪᑦ ᐱᓕᕆᖃᑎᒌᑦᓯᐊᕆᐊᖃᕐᓂᐊᕋᑦᑕ 
ᐋᖅᑭᒍᔾᔨᑦᓯᐊᕐᓗᑕ ᓄᑕᕋᑦᑎᓐᓄᑦ," ᒥᔅᑕ ᓄᑕᕋᖅ ᐅᖃᓚᐅᖅᐳᖅ. 

ᑕᖅᑭᓂ ᐊᒡᒋᖅᑐᓂ, ᑐᑭᓯᐅᒪᒍᑎᒃᓴᐃᑦ ᓇᒃᓯᐅᑎᔭᐅᓂᐊᖅᐳᑦ ᓄᓇᕗᒥᐅᓄᑦ ᑭᒃᑯᑐᐃᓐᓇᐃᑦ ᐃᓚᐅᓂᖃᕈᒪᔪᑦ 
ᐃᓱᒪᒃᓴᖅᓯᐅᕈᑎᖃᕈᓐᓇᖁᓪᓗᒋᑦ ᒪᓕᒐᒃᓴᐅᓂᐊᖅᑐᒥᒃ. ᐊᔾᔨᖏᑦ ᐱᖁᔭᒃᓴᐃᑦ ᐊᑐᐃᓐᓇᐅᑎᑕᐅᕗᑦ ᒪᓕᒐᓕᐅᖅᑎᒃᑯᑦ 
ᖃᕆᑕᐅᔭᖓᓂᑦ ᐱᔭᐅᔪᓐᓇᖅᖢᑎᒃ ᖃᐅᔨᒋᐊᕐᕕᒋᓗᒋᓪᓘᓐᓃᑦ ᒪᓕᒐᓕᐅᖅᑎᒃᑯᑦ ᐊᓪᓚᕕᖓᑦ 1-877-334-7266-ᒧᑦ. 

1-877-334-7266-ᒧᑦ. 

ᑐᑭᓯᒋᐊᒃᑲᓐᓂᕈᒪᔪᑦ ᖃᐅᔨᒋᐊᕈᖕᓇᖅᐳᑦ: 

ᑑᓂ ᕉᔅ 
ᒪᓕᒐᓕᐅᖅᑎᒃᑯᑦ ᑐᓴᒐᒃᓴᓕᕆᔨᖓ 
ᐅᖄᓚᐅᑖ: (867) (867)  
ᓱᑲᔪᒃᑯᑦ: (867) (867)  
http:\\www.assembly.nu.ca 

 


